
Cinriditung einer Herven=-Crinkfinbe 3n
Aifdiofssell 1498,

(2Aus dem Ardyive bed Chorhervenitifted nady einer Abjhrift von 1685.)

Dasd Bedbiirinip gejelljdhaftlicher Crholung nad) verridhtetem Tage
werf filhrie in ben friihern Jahrhunberten die jtadtijhen Handwerfer in
pie Trinfjtuben ihrer Binfte jujammen. War die Sahl der Handwerfer
flein, jo geniigte eine Trinfftube; war fie griper, jo vereinigten fich die
funjtoerwanbten Hanbwerfer su bejondern Gefellihaften oder Jiinften, fo
pap jedbe ihre bejondere Trinfjtube einvichtete, Ob bie Benennung Junjt
vom [ateinijchen LWorte conventus oder vom bdeutjchen Worte ,, 3iemen”
berjtamme und ob bdie Trinfjtube die Sunftrechte erzeugt oder dbas Junjt-
vedht die Crridhtung der Trinfjtube veranlaft Hhabe, find zwei nodh nicht
geldste Fragen.

WAber aud) die Manner hohern Stanbes, die Adeligen, die Regiments-
berven und bdie Geiftlichen, von bdemjelben Bebiirfnifje gefelliger Unter=
haltung getrieben, hatten ihre Trinfjtuben , auf denen jie nach ihrev eigenen
Leije fich vergniigten. Jn gropern Stadten jchieden jich die weltlichen
und bdie geijtliden Herven von einander aus in bejondeve Trinfjtuben; in
fleinern ©Stddten vertrugen fte fich ju eimer gemeinjamen Trinfjtube,
LQepstered war der Fall in BVijchofezell, wo freilich dad geiftliche Element
o jebr das Uebergewicht hatte, daf dasd Reglement felbjt dev Trinfjtube
einen firdhlihen Chavafter aujprdgte.

Die Wirthidhaftseinvihtung und die Gefelljchajtsipiele dber Trinfjtube
begeichnen bdie eigenthiimlichen Sitten jener Jeit; das Neglement derfelben
joll baber al3 Veitvag ur Kulturgejhichte betrachtet werdben. Der Ritter
Bri Jafob von Unwil madpte ficdh jpéter ald Hofmeijter des Bijchofs
Hug von Conftang, ald Didhter und GejchichtSfreund befannt. Der Schul-
meijter Megelin aber, zugleih faiferlicher Notar und Stadtjchreiber zu
Bijdhofasell, war der erfte LWhrer Biblianders, Hugwalds Mup und an-

perer bijdhoiszellijcher Gelehrten jemer Beit,  Jemer Mitter und diefer
Sculmeifter waren obne Jweifel bie geiftigften Mitglieder bder Tvint-
ftubenzunit.

Reglement der Trinkstube von 1498.

In dem namen der heyligen dreyfaltigkeit, Amen, Sitmalen
vnd man an mengen ohrten der heylgen gschrifft findet vnd auch
vnser lieber herr das mit sinem gottlichen mund geredt hat als
wir habent Marci am 12. daz nach der Liebe die wir zuo Gott
haben sollen, nit besseres ist noch Gott dem Allméchtigen bass
gefalt dan die Liebe des Nebentmenschen; desgleichen wir auch
durch gbttlich vnd natiirliche Lehrer berichtet werden, daz hie
in zeit dem menschen nit siissers noch lieblichers begegnen mag
dan friindtschaft vnd gesellschaft ihres Nebentmenschen, als
dan spricht Ambrosius, die Wollust diser welt ist, das du hast
dem du dein herz durffest offnen vnd der mit dir traure im laid
vad sich mit dir erfreue im glick vnd Cassidorus, in mentsch-
lichen dingen wird nit siissers gefunden, nit fruchtbarers begert,
nit heiligers behalten dan friindtschaftt und gesellschafft, desglei-
chen Isidorus spricht, such gueter gesellschafft, dan wan du bist
ein gsell der Betraurung, so bist du ein gsell der tugent; also
auch Quintilianus ich find nit in menschlichen dingen das die
natur nit habe erdacht das dem menschen angenemer seye dan
frundschafft vnd gesellschafft; demnach Aristoteles, fruntschafft
ist in diesem leben groslich not, dan ohne frundt vnd gsellen
wollte keiner leben, hétte er sonsten ouch alle guetter; Er spricht
ouch, mehr ist zu erwohlen Ueberfluss der friindtschafft dan des
gelts. Hierumb so haben wir nachbenandten Ludwig von Adli-
kon Custos vnd Chorherr vnd Fritz Jacob von Anwyl Ritter,
Item Bernardinus Schenkh von Landegg Chorherr vnd auch
Erasmus Riff genant Welter, Item Heinrich von Helmstorff,
Chorherr vnd Linms Steller Chorherr, auch M. Christian Die-
tegen Chorherr vnd M. Wilhelm Stantenat Chorherr, Item
Heinrich Landolt Chorherr vnd M. Nicolaus Gugelberger,
Chorherr, auch Ulrich Anselm Chorherr vnd Johannes Fehr
Litpriester vnd Rudolff von Adlikhon wartner*) vnd auch Lorentz

*) Wartner, Erfpeftanten, diejenigen Getjtlichen, die ald Volontaire den
Ghordienjt vervichteten, um bei Grledigung einer PBfviinde als Mitglieder in
pem Ghorbervenjtifie eine Stelle ju erbalten.

von Adlikhon, Item Ulrich meier Caplon vnd Jacob Ruckh
Caplon vnd Conrad Burckhet Caplon, Item Bernardin Creutz-
linger Caplon auch Fridle von Wengi auch Conrad Jung
Caplon, Johannes Negelin, Schuolmeister, ain gesellschafft an-
gefangen, dadurch wir hie in zeit frindtschafit vnd ergetzlichkeit
haben nach den strengen diensten die wir gott vnd dem allméch-
tigen siner lieben Muetter Marize vnd allen heyligen tag vnd nacht
hie in vnserm Gstifft Bischoftzell schuldig sein vnd auch um
dessentwillen, das wir in liebe vnd fruntschafft auch tugenten vnd
guoten sitten sigent vnd zuonemen, so haben wir betrachtet das
gaistlich reht, das da lehrt, das ainer jetlicher Gsellschafft noth
seye einheyligkait der sitten, durch welche ainheyligkait die gsell-
schafft in Wesen bleibe vnd zuoneme, darumb so haben wir ob-
genanten vns mit satzung ordnung vnd Articel gegen einander
verpflicht vnd verbunden als hernoch volget.

Item zu dem Ersten so wir betrachten in allen vnsern fiir-
nemen das Lob Gottes ynd das Heyl unserer Seeler, wollen vynd
ordnen wir, daz allwegen auff die Aeschemittwuchen morgens vm
die 7 ain ampt von vnser lieben frawen auff St. Anne Altar mit
3 Collecten eine von vnser lieben frawen, die ander von Seelen,
die dritt vom zeit gesungen werd vmb deswillen, daz die Muetter
Gottes vns gemeinen gesellen erwerbe einem gnadenreichen An-
fang der fasten, darin wir ablegen vnsere siind vnd mainind vnser
heyl, darbey alle gesellen gesessen in der Rinkhmauer sein sollen
bei penn 1. g J in die biix, Item so ornen wir das allwegen auff
den ersten tag brachmonath ein Jahrzeit von gmeinen gsellen
begangen werde oder aber zwen oder drey Tag vor oder dar-
nach, wan dan das am fiiglichsten sein mag vnd also das die
procuratores zuo ziten verordnent einen der nach dem Ersten
zeichen des ampts ein ampt singe von vnser lieben frawen, darin
solle er nemen ein Collect von der Seelen, namlich Deus venize
largitor, darnach sollen sie verordnet haben ein priester, der ein
ampt singe von selen vnd sonders zuo trost vnd hilff allen gsellen
vnd briidern, vand sollen alle priester messe lesen vnd haben bei
penn 1, B9 in die Buchss; es sollen auch die procuratores ein
Imbis vnd prandium bereiten, zuo dem sollen sich alle gesellen
vnd briider erzeigen vnd all miteinander essen. Item wir ver-
ornent vnd wollen, ob ein gsell von todts wegen abgienge, das
dan auf den tag so die friintschaftt ihme seine begribt begat, jet-
licher gesell ihm zuo opfer gang vnd dannoch die procuratores
ein tag ansehend, darauff man ihme von der gesellschafft ein ge-
meine begribt begange, vnd die also das die pfleger oder pro-

curatores, wan man das erst zeichen zum ampt geliitet ein ge-
ordnet haben, der ein ampt singe von vnser lieben frawen, mit
deme 5. von den Chorherren ausgangen vnd der Seel zuo hilff
messen habend vnd wan daz beschicht so soll der litpriester ein
Seel Amptung vnd die Capléon mit ihm ausgohn vnd auch der
Seel zuo trost mess haben, vnd ob der Priester von den gsellen
noch meh werent, die nit mess hetten gehabt, sollen unter dem
fron ampt mess lesen und solle ein jeglicher gsell ein mahl zuo
dem altar gehen ynd fritmen vnd das Seel opffer . . friimmen an
das Wax dienen solle vynd darnach solle ein jeglicher gsell der-
selben Seel zu hilff innert dem Trysigst noch zwei messen lesen
vnd 3 Vigilien betten, ob aber etlich der gsellen nit priester we-
rent, derselben soll ein jeglicher der Seel des abgestorbenen ge-
sellen ein mess lesen lassen vnd auch 3 Vigilien betten oder den
Sondersiechen fiir die 3 Vigilien drey Mos Weins geben alles
zuo trost der selen. Item wir wollen auch das allweegen auff
des newen Jahrs abendt all gsellen von den pflegern berufft wer-
den vnd die gsellen auff denselben Tag newe Pfleger mit dem
griim erwohlent vnd demnach dieselben erwelten der gsellschafft
nutz vnd fromen gelobent vnd auff das auff den alter in gegen-
wertigkeit der gsellen rechnung nemen vnd habent auch die selben
erwolten darnach macht, 4 aus den gesellen nach ein ander zuo
nemen, die dan auch gewalt habent, mit den 4 pflegern all sachen
der gesellschafft zuo handlen nach dem besten ohngefarlich. Item
wir verornen auch, wan die pfleger ein gesellschafft verornen,
das der gsellen keiner ausbleibe, bei penn 5 Behembsch vnd wan
man zuo samen kombt, soll jeglicher rathen was ihm das DBest
dunkht, daran ihn niemandt saumen solle vnd das so geredt vnd
gerathen wirt solle keiner 6ffnen bei seinen guoten trewen. Item
es solle auch jeglicher der ietz ald hernach gsell wirt der gsell-
schafft ein gulden geben, die nichste 4. fronfasten nach dem vnd
er angenomen wird zuo jetlichem ein orth, damit man die gsell-
schafft in aufgang vnd wesen behalte.

Item es sollen auch alle gsellen in eine taffel geschrieben
syn vnd soll jeglicher nach Ordnung der taffel wiirt sin so offt
es an ihn kommbt, darumb solle er nur halbe iihrten geben. Ob
aber der gsell auf solchen tag die wiirthschafft nicht versechen
kan solle er ein andern gsellen darum bitten und bestellen, vnd
der gsell, so also wiirth ist, soll den selben tag kein spill thuen
bei penn 1.8, der Stubenknecht soll auch dem gsellen, der
nach Ordnung der taffel wirt wiirdet, die Wiirthschafft am Abent.
daruor verkiinden ‘vnd kundt thun. Item es soll auch jeglicher

Wirth wan es 12 schlecht auf der stuben seyn und der gsellen

warten bis es Eins schlecht, kommen gsellen zue ihme, so solle
er das best von wein vnd brodt beschickhen vnd soll sich sonst
des halben iihrten kheiner annemen,

Item wir wollen aunch daz ein jeglicher wirt ein ha!b stund
nach den zweyen ain von den pflegern oder sonst ein von den
gsellen, ob keiner von den ptflegern vorhanden und zuogegen
were, zuo ihm nemen vnd die iihrten mit den selbigen anlegen
vnd die iihrten gleich darauff thuen rueffen, damit man die von

Jjederman einziehe, ehemals vnd man in die Vigil oder Vesper

gange,

Item es soll auch jeglicher wiirt dem weinschenkhen vnd
Beckhen vm ihr wein vnd Brodt, so er in der iihrten beschieht
hafft seyn, damit vnd ein jeglicher wiirt sein {iihrten einziehe,
vnd ob einer ein iihrten auffschlueg vnd ein Wiirth oder knecht
denselben solche nit gegebne iihrten anhiuschet vnd er si darnach
in 3 tagen nit gebe, so ist derselbe 6 denn. zum penn verfallen,
vnd als mancher tag darnach die iihrten nit gebe als dickh ist
er 3 den. zuo penn vnd bues verfallen, er habe denn erlauben
vid willen hierin des knechts.

Item es soll auch auff der Stuben ein gemeiner tisch ston,
darauf das Best Wein und Brodt allwegen seyn soll vnd soll
man sonst an ander ohrten vnd winkhlen der Stuben nit Wein
oder Brodt geben, es wiiren dan gist oder frombd ehrlich Leut
auf der Stuben, denen zuo Ehren mag man Wein vnd Brodt an
andern Ohrten oder Tischen der Stuben auch geben.

Item man soll auch auff kein pannen festtag offen iihrten
haben noch keinerlei spiel thuen.

Item wir ordnend vnd wollendt ob einer oder mehr gsellen
auf die stube giengendt vnd nit trinkendt vnd essendt, derselben
soll keiner mehr denn halbe iihrte zahlen, doch so soll ein jeg-
licher derselben solches einem wiirt anfangs der iihrten kundt
thuen, vnd ob die iihrte ungrad gelt wurd, soll derselb den meh-
rern Theil geben, aber am offnen schenckkrug soll ein jeglicher,
dem man nit schenkht, volle vnd gleiche iihrten geben. Item es
soll amch ein wiirt dem stubenknecht von der iihrten nit mehr
geben dan 2 den. Item es soll auch keiner der gsellen gist auff die
stuben laden sie wiren dan priester oder Edelleute oder sonst
ehrsamb vnd ehrbar Leut vnd soll stet vnser stuben vusern freun-
den auch offen seyn. Item wir wollendt auch das niemand anff
der stuben vnzucht weder mit wort noch werkh, es sey ein spiel
oder sonst treibe in kheinweg, welcher aber darwider thuen vnd

wider das théte, solle von hand des gwalt der pfleger mit sambt

den vieren den selben nach gestalt der sach straffen bei ihren
geliibten vnd soll darbey vnsern Obern ihr recht auch behalten seyn.

Item es soll auch kheiner wiirffel noch karten hinweg werfen
oder zerbrechen bei penn 1 8 den., den er von stund an geben
soll und so offt das beschieht.

Item wir ornent auch das kheiner der verpfriindet ist, kei-
nerley spil thuen sol fiir daz man anfanget Vigil oder Vesper
leuten bei penn 6 den., desgleichen wan man fiir das wetter oder
Todten leutet, auch so man mit dem heyligen sacrament wandlet
sol niemand spilen bei gemelter penn.

Item wir verordnend und wend auch, das alle spil die ein
vogt vnd rath hie zuo Bischoffzell verriifend oder verbietend auff
vnser stuben auch nit gespilt werden, sonder das verbot ge-
halten werde,

Item wir ordnend ob sich zwey oder mehr von den gsellen
auff der stuben oder andern enden mit worten oder mit werckhen
zertrugend vnd vneins wurdend, so sollen die pfleger oder der
wiirth ihnen silentium oder schweigung beuten, vnd wire es sach,
das ainer oder mehr solich beuten verachtete vnd nit silentiom
hielte mit worten, soll vnd ist der selbige der gsellschafft 5 3 den.
verfallen. Uebergieng aber einer solches mit werkhen, solle der
selbig nach Erkantnuss der Sibnen gestraftt werden.

Item wir ordnend vnd wollent ob sich zwey oder mehr der
gsellen vnwillens gegen einander annemen, das die pfleger so
bald ihnen kunt oder solches gesagt wirt, die selben berueffent
vnd ihr anliegendes solchen vnwillens horent vynd hie nach ihrem
verston vnd bedungken verainendt vnd richtendt, demselben ver-
ainen vnd bericht die gesellen gelebend vnd sich des keineswegs
widerend, es wire dan die sach so schwer, dass dic gesellen oder
partheyen deshalb gegen einander rechtes nit entparen mochtend.

Item soll vns auch keiner von den gsellen auff andere
stuben gehn sich siindern zuo iihrten oder dem wein anderstwo
erscheinen oder er zeigen, Es wir dan, das man hie einem burger
oder mehr oder sonst Ehrbaren Leuten auf andern stuben Ehr-
vod Schenkhungen thuon wolte.

Item Es sol auch keiner der gsellen die gsellschafft mindern
noch hindern weder mit wort noch mit werkhen sonder die fiir-
dern bei seinem gueten triiwen,

tem Es sollen auch die pfleger mihler vnd schenkhenen an-
sechen so dikh es sie Ebhrlich vnd zimblich bedunkht zuo zeiten
im Jahr, sie hand auch dz von einer gsellschafft macht vnd vollen

gwalt. Item ob ainer der gsellen die gsellschafft auffgebe vnd
nit mehr wollte gsell seyn der soll alles das so er dan der gsell-
schafft schuldig ist ausrichten vnd ist man mit ihme darnach von
der gsellschafft nit mehr schuldig.

Item Es soll auch ain jeglicher gsell alle Satzungen vnd
Statuta halten vnd dannen geleben bei seinen gueten triiwen, sie
seygen ietz oder werdind in kunfftigen zeiten gemachet vnd alles
das vngefihrlich.

Vnd dessen alles zuo wahrem offnem uhrkhundt ainer aufi-
namung vnd Bestandigkeit der gsellschafft so hand wir all ob
genandten gebetten vnd erbetten die Ehrwurdtigen Hochgelehrten
Edlen vnd strengen Herr Vitt Meller Doctor vnd Propst der
Stifft S. Pelagii vnd Herr Ludwig von Helmstorff Ritter vnd Vogt
zuo Bischoffzell das sie ihr eigne Insigele offentlich an disen
Brieff henkhen lassen, doch dem Ehrwiirdtigen fiirsten vnserm
gnadigen Herren Hr., Huogen Bischoff zuo Constantz vnd seinen
Nachkomen in ihren Gerechtikeiten, Obrigkeiten, Herkomen vnd
gewohheiten, auch ihnen selbst Ihro beeden Erben vnd Nachkomen
in alle weeg ohnvergriffen vnd ohnschidlich, der geben ist am
Ersten Tag des Augsten nach Christi Geburth 1498. Jahr,

Item wir ornend vnd wellend dz ein jeglicher gsell die drey
prandia oder mahl besuche vnd an denen gegenwiirtig seye, nam-
lich auff S, Volmari, auff den Aschen Mitwochen vnd so man das
Jahrzeit begath, welcher aber der gsellen also nit kiime vnd ge-
genwiirtig wire, der soll das mahl nit desto minder bezahlen, es
verhindere vnd versaume ihn dan daran krankheit oder ander
presten seines leibes oder sonst redlich Vrsachen vnd geschiftt,
dan soll der selbig gsell nit mehr dan halb prandium oder mahl
zahlen.

Item wir verordnend wan ein Jahr die dreyer ein Wirt-
schafft ein mahl ansehen es sey Imbis od nachtmahl dz sie dan
den stubenknecht zuo allen gesellen so anheimsch sind, schickhen
zuo erkundigen, welcher komen wolle oder nit vnd wan ein gsell
also zuogesagt hat der soll sich dan zuo dem Imbiss oder nacht-
mal erschinen vnd sein iihrten zahlen vnd ob aber ein gsell iiber
solch zuosagen ausbleibt so solle er halbe iihrten vnd mahl zahlen
ohne alle widerredt.

Beschrieben von mihr Caspar Buellern ex originali den 10.
Aprilis anno 1618.

Verzeichnus des Hausrath so gemeiner gesellschafft noch auffm
Rathhaus zuo Bischofizell sich in dem gesellschafft kasten bei der
obern stuben befunden den 12, februarii anno 85, so durch Davit

Bridler vnd Jacob Lorer als beeden alten Réthen beschriben
worden wie volget, Erstlich

22 zinnerne Blaten gros vnd klein vnd 16 kleine zinnerne
deller, wigt alles zuosamen schwere pfundt per 40 Lot — 65 pfundt,

Item 5 fiertling Kanten vnd 2 quartkanten 49 pfundt.

Item 3 grosse Ehren Hiffen 65 pfundt.

Item 1 Handbekhen vnd giessfass 4!/, pfundt.

Item 1 Brunenkessi vnd schweng kessel 8 pfundt.

alte kessele sint 3 vorhanden.

1 alte pfannen,

1 feur- vnd bratspis 21 pfundt.

1 beschlagne kisten.

Item 15 silberne dischbecher, sint 17 gewesen, sint 2 ver-
lohren worden, diese becher hat her heinrich Riethman der spitel-
meister in Handen.

Bescheint Davit Bridler Statt Amptman der noch allein im
leben von der alten gesellschafft ist, so lang der liebe Gott will.

